
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৮
ম্যালেরিয়া।



এক বিন্দু টিঞ্চার অফ বেলেডনার সহিত অর্দ্ধছটাক পরিষ্কৃত জলের সহযোগে তিন ঘণ্টান্তর সেবন করাইলে ও মস্তিষ্কে রক্তাবরোধ জনিত প্রলাপের সমতা সম্পাদন করে।

 দ্বিতীয় প্রকার প্রলাপ বলহীনতা প্রকাশক। ইহাতে রোগীর দৌরাত্ম্য থাকে না কিন্তু নিশ্চেষ্ট ভাবে অস্ফুট ও অতিমৃদু স্বরে অর্থশূন্য ও অসংলগ্ন কথা কহিতে থাকে। রোগীর হস্ত কম্পন হইতে থাকে এবং জ্ঞান কিছু মাত্র থাকে কি না সন্দেহ। শয্যাবস্ত্র আকর্ষণ করা এবং চক্ষুঃ অর্দ্ধ নিমীলিত ও জ্যোতি বিহীন হওয়া এই অবস্থার লক্ষণ। পূর্ব্ব প্রকার প্রলাপ অবস্থাতে রোগী যে রূপ শয্যা হইতে উথিত হইতে চেষ্টা করে ইহাতে সে রূপ করে না। এই দ্বিতীয় প্রকার প্রলাপ অত্যন্ত অনিষ্টকর এবং ইহাতে চিকিৎসকের বিশেষ মনোেযোগী হওয়া আবশ্যক। ঘাড়ে বিষ্টার এৱং হস্ত পদে মসটার্ড্ প্রয়োগ ও যথেষ্ট পরিমাণে উত্তেজক ওষধি সেবন এস্থলে নিতান্ত আবশ্যক। রোগীর বল রক্ষা করাই এ অবস্থার। প্রধান চিকিৎসা, এজন্য মাংসের ঝোল এবং ব্রাণ্ডী বিশেষ উপযোগী।

 পূর্ব্বোক্ত প্রকার চিকিৎসার দ্বারা রোগীর চৈতন্য হইলেই কুইনাইন্ দিতে হইবেক। কুইনাইন্ দিতে বিলম্ব করিলে হয়ত জ্বর আসিয়া আবার প্রলাপ উপস্থিত হইবে এবং কুইনাইন্ দিবার আর সময় পাওয়া

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৫৯টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

